OBRAZLOŽENJE
NACRTA ZAKONA O POTICAJU RAZVOJA MALE PRIVREDE
UNSKO-SANSKOG KANTONA

I. USTAVNA OSNOVA
[bookmark: __DdeLink__349_2461370875]Ustavna osnova za donošenje Zakona o poticaju razvoja male privrede Unsko-sanskog kantona sadržan  je u članu 2. g), poglavlja IV i člana 11. b) odjeljak A, poglavlja V Ustava Unsko-sanskog kantona - prečišćeni tekst ("Službeni glasnik Unsko-sanskog kantona", broj: 1/04 i 11/04).

II ─ RAZLOZI ZA DONOŠENJE
[bookmark: __DdeLink__951_1366553801]Razlog za donošenje Zakona o poticaju razvoja male privrede Unsko-sanskog kantona je potreba usklađivanja zakonskih odredbi sa EU legislativom i direktivama Europske unije jer trenutna zakonska rješenja imaju za posljedicu  umanjenje potencijala za privlačenje sredstava iz EU fondova i drugih donatorskih fondova, zatim jasnije i preciznije definisanje zakonskih odredbi radi  planiranja, osiguranja sredstava i provođenja poticajnih mjera razvoja male privrede u Unsko-sanskom kantonu, utvrđivanja aktivnosti i mjera Vlade Unsko-sanskog kantona u poticaju razvoja male privrede i definisanje program poticaja i njegovog provođenja,  a što bi u konačnici direktno trebalo utjecati  na stopu rasta subjekata male privrede, te omogućiti otvaranje novih produktivnih radnih mjesta.

III – PROVEDBENI MEHANIZMI I NAČIN OSIGURANJA PROVEDBE
Rješenja sadržana u Zakonu o poticaju razvoja male privrede Unsko-sanskog kantona imaju za cilj da značajno doprinesu razvoju male privrede, povećanju stope otvaranja novih produktivnih radnih mjesta, povećanju potencijala za privlačenje sredstava iz EU fondova i drugih donatorskih fondova, kao i povećanju učinkovitosti sistema male privrede. Glavni cilj je stvaranje poslovnog okruženja koje će povoljno uticati na stvaranje novih i razvoj postojećih subjekata male privrede, te njihovo stabilno i uspješno poslovanje. 

IV - EKONOMSKA OPRAVDANOST DONOŠENJA PROPISA
Implementacija predloženih zakonskih rješenja je preduslov za stvaranje adekvatnog poslovnog ambijenta u kome će doći do rasta broja subjekata male privrede i njihovog povećanog učešća u ukupnom broju pravnih lica. Navedeno ima direktnu reperkusiju na povećanje broja zaposlenih, te povećanja konkurentnosti subjekata male privrede na domaćem i inostranom tržištu. 

V – FINANSIJSKA SREDSTVA ZA PROVOĐENJE PROPISA 
Za provođenje ovog zakona potrebno je osigurati sredstva iz Budžeta Unsko-sanskog kantona, čija visina iznosi  minimalno 1% godišnjeg Budžeta Unsko-sanskog kantona ostvarenih iz redovnih budžetskih prihoda iz prethodne godine (izuzimaju se namjenska sredstva).
 

VI- PREGLED I SADRŽAJ PROPISA

Član 1. Definiše predmet zakonske materije koja se reguliše.
Član 2. Propisuje gramatičku terminologiju korištenja muškog i ženskog roda.
Član 3. Promoviše princip jednakih šansi, te se zabranjuje svaki oblik diskriminacije, nasilja i uznemiravanja na osnovu spola, jezika, nacionalne pripadnosti, vjeroispovijesti, socijalnog porijekla, obrazovanja, imovnog stanja, političkog ili drugog uvjerenja, odnosno osnova.
Član 4. Definiše uslove koji moraju biti ispunjeni da bi se neko fizičko ili pravno lice smatralo subjektom male privrede.
Član 5. Definiše samostalnost u poslovanju kao jedan od osnovnih uslova koje fizičko ili pravno lice mora ispunjavati da bi se smatralo subjektom male privrede.                      
Član 6. Reguliše podjelu subjekata male privrede na mikro, male i srednje subjekte, kao i uslove ove kategorizacije.                                                                                              
Član 7. Utvrđuje kriterije za razvrstavanje subjekata male privrede.                                        
Član 8. Propisuje tko se smatra zaposlenikom u subjektima male privrede, te način utvrđivanja broja zaposlenih.                                                                                            
Član 9. Utvrđuje način statističkog razvrstavanja subjekata male privrede te indikatore za praćenje razvoja subjekata male privrede.                                                                                  
Član 10. Utvrđuje ciljeve razvoja male privrede. 
Član 11. Utvrđuje poticajne mjere i aktivnosti za poboljšanje konkurentnosti subjekata male privrede. 
Član 12. Propisuje obavezu usklađivanja svih poticajnih mjera sa propisima o sistemu državne pomoći.                                                                 
Član 13. Reguliše donošenje Pravilnika i šta se njime uređuje.
Član 14. Reguliše donošenje, način, uslove, sadržaj i rok donošenja Programa poticaja.  
Član 15. Reguliše iznos i način obezbjeđenja finansijskih sredstava za provođenje Programa poticaja. 
Član 16. Utvrđuje koje su obaveze korisnika sredstava.
Član 17.  Utvrđuje nadležnost za provođenje upravnog nadzora nad primjenom ovog Zakona.                                                                          
Član 18. Propisuje vršenje nadzora nad korištenjem poticajnih sredstava.
Član 19. Utvrđuje inspekcijski nadzor nad provođenjem odredaba ovog zakona i propisa donesenih na  osnovu njega.
Član 20. Propisuje novčane kazne za prekršaje korisnika zbog nenamjenskog korištenja sredstava. Raspon novčane kazne kreće se između 1.000,00 KM i 10.000,00 KM ovisno o tome ko je korisnik sredstava. U slučaju kada je korisnik pravno lice, kazna se može izreći i odgovornom licu u pravnom licu.
Član 21. Propisuje novčane kazne za prekršaje korisnika sredstava zbog ne korištenja sredstava u određenom roku. Raspon novčane kazne kreće se između 500,00 KM i 5.000,00KM ovisno o tome ko je korisnik sredstava. U slučaju kada je korisnik pravno lice, kazna se može izreći i odgovornom licu u pravnom licu.
Član 22. Reguliše nadležnost za pokretanje prekršajnog postupka.  
Član 23. Reguliše zabranu na poticajne mjere, rok u kojem korisnik poticajnih sredstava ne može ostvariti pravo na poticajne mjere predviđene ovim Zakonom te razloge zbog kojeg subjekti male privrede ne mogu aplicirati na poticajne mjere.  
Član 24. Utvrđuje rok za donošenje Pravilnika iz člana 13. ovog Zakona.
Član 25. Propisuje prestanak važenja  Zakona o poticaju razvoja male privrede Unsko – sanskog kantona (“Službeni glasnik Unsko – sanskog kantona”, broj:11/19).
Član 26. Propisuje da predmeti i postupci koji do dana stupanja na snagu ovog Zakona nisu pravomoćno okončani završit će se po odredbama Zakona koji je bio na snazi u vrijeme pokretanja postupka.
[bookmark: _GoBack]Član 27. Propisuje stupanje zakona na snagu osmog dana od dana objavljivanja u „Službenom glasniku Unsko-sanskog kantona".

                                                                                                      M I N I S T A R                                                      
                                                                                           Armin Kardašević, MA saob.i kom.








 

